
 
 

 

      VENDIM 

 

Data e miratimit: 13 prill 2011 

 

Lënda nr. 34/09 

 

Svetllana JOÇIQ    

 

kundër 

 

UNMIK-ut 

 

Paneli këshillëdhënës për të drejta të njeriut, në seancën e mbajtur më 13 prill 2011, në praninë e 

anëtarëve vijues: 

 

z. Marek NOWICKI, kryesues 

z. Paul LEMMENS 

znj. Christine CHINKIN 

 

Të ndihmuar nga 

znj. Anila PREMTI, ushtruese e detyrës së zyrtares ekzekutive 

 

Pasi shqyrtoi ankesën e lartpërmendur, të parashtruar në përputhje me nenin 1.2 të Rregullores së 

UNMIK-ut nr. 2006/12 për themelimin e Panelit këshillëdhënës për të drejta të njeriut, të datës 

23 mars 2006, 

 

Pas diskutimit, duke përfshirë edhe mjetet elektronike, në përputhje me rregullën 13 § 2 të 

Rregullores së tij të punës, vendos në vijim:   

 

I. Procedurat para Panelit    
 

1. Ankesa është parashtruar më 6 mars 2009 dhe është regjistruar në të njëjtën datë. 

 

2. Më 4 maj 2009, Paneli këshillëdhënës për të drejta të njeriut kërkoi informata të tjera nga 

ankuesja.  Më 31 gusht 2009 ankuesja dha përgjigjen e saj.     



 

3. Më 30 nëntor 2009, Paneli ia komunikoi lëndën PSSP-së në mënyrë që të merrte 

komentet e UNMIK-ut për pranueshmërinë dhe bazueshmërinë e lëndës.  Më 1 qershor 

2010, UNMIK-u dha përgjigjen e tij 

 

4.      Më 14 korrik 2010, Paneli ia dërgoi ankueses komentet e UNMIK-ut në mënyrë që të 

merrte komentet e saj. Ankuesja nuk shfrytëzoi këtë mundësi.     

 

 

 

II. FAKTET  

 

5. Ankuesja thotë se më 18 qershor 1999, djali i saj, Dushan Joçiq ishte me shokët e tij në 

qendër të Pejës kur iu kishin afruar disa persona që kishin të veshur uniforma të ushtrisë 

italiane. Siç thuhet, këta persona kanë ftuar z. Joçiqin dhe shokët e tij të shkojnë në 

shtypshkronjën Dukagjini nëse janë të interesuar të punojnë si përkthyes me 

kontingjentin e KFOR-it italian. Një grup prej katër shokësh, duke përfshirë edhe z. 

Joçiqin, iu përgjigjen kësaj ftese dhe shkuan në shtypshkronjë. Siç duket, njëri nga katër 

shokët ishte shumë i ri në moshë, dhe i kishin thënë të shkonte në shtëpi. Pretendohet se 

në të njëjtën shtypshkronjë kanë qenë edhe personeli i Ushtrisë Çlirimtare të Kosovës. Që 

nga ajo ditë, ankuesja nuk ka parë e as që ka dëgjuar diçka për z. Joçiq.       

 

6. Pasi që kishte dëgjuar se z. Joçiq kishte shkuar në shtypshkronjë, ankuesja ia raportoi 

rastin komandantëve të KFOR-it italian në atë zonë. Ankuesja pretendon se disa nga stafi 

i KFOR-it italian refuzuan të takohen me ta, ndërsa të tjerët vetëm shënuan emrin e 

personit të zhdukur pa bërë diçka më shumë. Pas afër një viti, bashkëshorti i ankueses 

gjithashtu kërkoi ndihmesë nga murgeshat në patriarkanën e Pejës, mirëpo ato nuk kanë 

mundur të marrin ndonjë informatë e as t’i japin ndihmesë lidhur me zhdukjen. 

 

7. Ankuesja gjithashtu ka parashtruar një ankesë penale tek prokurori ndërkombëtar publik 

në Pejë, duke ngritur akuzë kundër personave të panjohur dhe duke dhënë emrat e dy 

dëshmitarëve të ngjarjeve.  

 

8. Nga parashtresa e UNMIK-ut, duket se që nga 16 gushti 2005, Njësia kundër krimeve të 

luftës e policisë së UNMIK-ut kishte hapur procedurën hetimore që ka mbetur e hapur 

deri më 3 tetor 2007. 

          

9. Më 9 dhjetor 2008, përgjegjësia e UNMIK-ut lidhur me policinë dhe drejtësinë në 

Kosovë përfundoi, dhe Misioni Evropian për Sundimin e Ligjit në Kosovë (EULEX) 

mori kontrollin e plotë operacional në fushën e sundimit të ligjit, pas deklaratës së 

kryetarit të Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), ku mirëpritej angazhimi i vazhdueshëm i Bashkimit Evropian në 

Kosovë. Mes datës 9 dhjetor 2008 dhe 30 mars 2009, të gjitha lëndët penale që 

mbaheshin nga Departamenti i drejtësisë i UNMIK-ut dhe nga Policia e UNMIK-ut, iu 

dorëzuan homologëve të EULEX-it                                          

 



III ANKESAT  

 

10. Ankuesja ankohet për dështimin e pohuar të UNMIK-ut për të hetuar në mënyrë të duhur 

zhdukjen e birit të saj dhe për dhimbjet dhe vuajtjet që pretendohet të jenë shkaktuar nga 

kjo situatë.     

 

11. Paneli mendon se mund të konsiderohet se ankuesja thirren në shkeljen e së drejtës në 

jetë të djalit të saj, të garantuar përmes nenit 2 të Konventës Evropiane për të Drejta të 

Njeriut (KEDNj) dhe në shkeljen e së drejtës së saj për të mos u trajtuar në mënyrë 

çnjerëzore dhe poshtëruese, të garantuar me nenin 3 të KEDNj-së.     

 

 

IV. LIGJI            

 

12. Para se lënda të shqyrtohet për bazueshmërinë e saj, Paneli duhet të vendosë nëse duhet të 

pranohen lëndët apo jo, duke marrë parasysh kriteret e pranueshmërisë, të parapara në 

nenin 1, 2 dhe 3 të Rregullores së UNMIK-ut nr. 2006/12.   

 

23. Në komentet e tij, PSSP-ja nuk paraqet ndonjë vërejtje lidhur me pranueshmërinë e 

ankesës.     

 

 

24. Paneli konsideron se ankesat sipas nenit 2 dhe 3 të KEDNj-së ngrisin çështje serioze të 

fakteve dhe të ligjit, përcaktimi i të cilave duhet të varet nga shqyrtimi i bazueshmërisë. 

Rrjedhimisht, Paneli konkludon se këto ankesa në shikim të parë nuk janë të pabazuara 

sipas nenit 3.3 të Rregullores së UNMIK-ut nr. 2006/12. 

 

25. Paneli nuk sheh ndonjë arsye tjetër për shpalljen e kësaj ankese si të papranueshme. 

 

     

 

PËR KËTO ARSYE, 

 

Paneli, njëzëri, 

 

SHPALL ANKESËN SI TË PRANUESHME.  

 

 

Anila PREMTI                  Marek  NOWICKI 

Ushtruese e detyrës së zyrtares ekzekutive                                 Kryesues 
 
 
 
 


